
Қазақстанда ет өндірісінің дамуы етті мол өнімді ірі қара 

шаруашылығының табысты еңбек етуімен тікелей байланысты. 
Селекционерлер қазіргі жұмысының басты бағыттарының бірі отандық етті 
ірі қара малына әлемнің ең үздік генетикалық қорларын пайдалану арқылы 
жетілдіру болып отыр. Бүгінгі күні ҚР АШМ бұл үдерісті қарқындату 
мақсатында АҚШ, Канада, Австралия және Франция елдерінен етті ірі қара 
малының 15 мың бастан астам ангус, герефорд және обрак малын 
Қазақстанға әкелді, оның ішінде 6088 бас ангус және 347 бас обрак малы 
Ақмола облысының шаруа қожалықтарына ор-наластырылды. Көптеген 
авторлар, абердин-ангус етті ірі қара малының жоғары жерсіну 
қабілеттілігімен ерекшеленетінін, бірақ оларды климат жағдайы бөлек басқа 
елдерге тасымалдау кезінде сыртқы ортаның қолайсыз ықпалына 
ұшырайтынын айтады [1,2,3,4,5].  

Кейбір малдар жаңа жерге тез үйренеді, ал кейбір малдар баяу немесе 
мұндай адаптацияға қабілетсіз. Мұндай реакция негізіне малдың барлық 
тіршілігі мен жеке даму процесін анықтайтын биохимиялық процесстер 
жатады. Бүгінгі таңда адаптация мәселелерін және тіршілік жағдайының 
өзгерісіне ағзаның реакциясын зерттеу өзекті мәселе болып отыр [6].  

Бүгінгі таңда «Жаке» ЖШС шаруашылығында етті бағыттағы малдың 
үш тұқымы өсірілуде, олар: герефорд, әулиекөл және абердин-ангус мал 
тұқымдары. Зерттеу барысында жалпы зоотехнияда қолданылатын әдістер 
қолданылды. Малдың тұқымдылық құндылығы – тұқымдылық құндылық 
EPD (expected progeny difference - өнімділігі бойынша күтілетін болжау 
немесе күтілетін ұрпақтарының айырмашылығы) әдісімен бағаланды. Өсу 
және даму бойынша бағалау – стандарт талабына сәйкестендіру бойынша 
жүргізілді. Аталмыш тұқымдар бойынша мал басының құрылымы 1- кестеде 
берілген.  



1-кесте – Мал санының табындық құрылымы 

№ Мал топтары 
Етті бағытты тұқым малы 

Әулиекөл Абердин-
ангус Герефорд 

1 Барлық мал, бас 480 825 440 
 оның ішінде:    

2 Аталық бұқа 6 8 6 
3 Сиыр 195 477 278 
4 2012 жылғы жас төл 123 186 99 
5 2013 жылғы жас төл 88 154 57 
6 Өгіз 68      
Кестеде көріп отырғандай жалпы мал санының ішінде үлесі жоғары 

абердин-ангус тұқымының малы - 825 бас немесе 47%. «Жаке» ЖШС-де 
барлық мал таза тұқымды асылдандырылып жетілдірілуде.  

Берік асыл тұқымды мал қорын жасап, табындарда негізінен таза 
тұқымды бұқаларды қолданудың нәтижесінде, шаруашылықтағы мал 
табынының тұқымдылық құрамы жақсартылып, таза тұқымды малдың 
сапалы саны мен үлес салмағын көбейтуге мүмкіндік беріп келеді (2 - кесте). 

2-кесте – Мал табынының тұқымдылығы 

Тұқымдар 
Барлық мал Сиырлар 

Барлығы Таза тұқымдысы Барлығы Таза тұқымдысы 
бас бас % бас бас % 

Әулиекөл 480 480 100 195 195 100 
Абердин-ангус 825 825 100 477 477 100 
Герефорд 440 440 100 278 278 100   

Бүгінгі таңда, «Жаке» ЖШС-гі етті мал табынындағы барлық мал таза 
тұқымды. Малдың түрлі белгілеріне баға беру нәтижесінде жиынтық класы 
анықталады, ол табынның сапалық құрамының көрсеткіші. Іріленген 
зауыттық типінің жоғары класты тұқымдық бұқаларын тиімді пайдалану 
нәтижесінде табынның сапалық құрамы артып келеді (3 - кесте). 

3-кесте – Табынның кластық құрамы 

Класс Әулиекөл Абердин-ангус Герефорд 
бас % бас % бас % 

Барлық мал 
Элита - рекорд 164 34,2 291 35,3 168 38,3 
Элита 285 59,4 380 46,1 212 48,3 
І класс 31 6,4 154 19,0 60 13,5 
II класс - - - - - - 

Сиырлар 
Элита - рекорд 66 33,9 166 34,9 154 55,6 
Элита 117 59,9 267 55,6 106 38,3 
I класс 12 6,2 47 9,7 15 5,5 
ІІ класс - - - - - - 



Класқа 
ілікпегендер - - - - - - 

  
Шаруашылықтағы етті ірі қара малының кластық көрсеткіштері олардың 

сапаларының айтарлықтай жақсы екенін көрсетеді. Жалпы шаруашылықтағы 
үш тұқым малының 34,1-38,3%- элита-рекорд, 46,1-59,4% - элита, 6,4-18,6% - 
І класс деңгейінде болды. Бұл көрсеткіштер табындағы сиырлар сапасының 
жерсіну жағдайына қарамастан, әлі де жоғары екенін айқындайды. Малдың 
салмағының бірнеше жыл ішіндегі өзгеруі тұқымды асылдандыру 
жұмыстарының дәрежесін меңзейді.  

Қорытына келе жоғарыда келтірілген шаруашылықтың мәліметтерінен 
шетелден әкелінген абердин-ангус, герефорд етті ірі қара малының өсу 
жағдайы бір қалыпты, жергілікті аулиекөл тұқымымен салыстырғанда 
қарқынды өсуімен ерекшеленіп, жоғары өсім көрсететіні анықталды. Осыған 
орай, «Жаке» ЖШС-де бұл тұқым малдарын бордақылап етке өткізу арқылы 
Қазақстанда ет өндірісінің дамуына үлес қосатын етті мол өнімді ірі қара 
шаруашылығының табысты еңбек етуіне мүмкіндік болады. 

